
 ۱۳/۰۵/۲۰۲۵        ډاکټر لودویگ آدمک
 ترجمه: رحمت آریا

 

 سیاسي او تأریخي

 د افغانستان بایوگرافیکي 
 قاموس 

 برخه( ۳۶)

 دوست محـمــد 

چې مور ئـې یوه قزلباشه وه.    دئ، دوست محـمد د پاینده محـمد خان زوی  دئز کال کې په کندهار کې زېـږېـدلی  ۱۷۹۲

د خپل د مشر ورور وزیر فتح خان   یوازې د اتو کالو وو چې پلار ئـې د زمان شاه له لوري ووژل سو. دوست مـحـمد دئ

کلنۍ کې د   ۱۸کلنۍ کې ئـې د فتح خان د بادیگارډانو د بولندوی په توگه کار وکړ. په  ۱۶تر نظارت لاندې لوی سو او په  

ز کال کې د محـمد  ۱۸۲۴خپل ورور د ځواکونو بولندوی سو. د محـمد اعظم خان لپاره د غزني سرپرست والي او په  

خان   محـمد  ز کال کې دوست۱۸۳۴د کابل د واکمن په توگه د هغـۀ ځای ناستی سو. په    ید  نې وروستهاعظم خان له مړی

کندهار ته د شاه شجاع پر ضد وخوځـېـد او شاه شجاع ته ئـې ماتې ورکړه. دوست محـمد خان د سیکهانو پر ضد یوه نقشه 

تیر سوی وو چې د رنجیت سینگ له استازي سره د  جوړه کړه او کله چې د سیکهانو پر ضد وخوخــېـد، د خیـبر له منځه

حل لارې د موندلو لپاره د خبرو اترو په موخې مخامخ سو. ددوست محـمد خان ورور د خیانت لاره خپله کړه او په نیمه 

شپه کې له لسو زرو سرتـېـرو سره له کمپ څخه ووت. دوست محـمد کابل ته راستون سو چې بل لښکر جوړ کړي او د  

ز کال کې دوست محـمـد خان ځان  ۱۸۳۷کال په لړ کې ئـې سیکهانو ته د جمرود په جگړې کې ماتې ورکړه. په    ز۱۸۳۷

امیر المؤمنین اعلان کړ.  د روسیې له تزار او د فارس له شاه سره د مکاتباتو د لرلو له کبله له برتانویانو سره ستونزې 

ز کال  ۱۸۳۸ز کال کې  کابل ته راغلی وو، د  ۱۸۳۷په    په نوم یو برتانوی ایجنټ چې  [1]  «الکسندر برنس» . د  راپیل سوې

«ایوان ویتکوویچ»نـېـټې ئـې چارې د روسیې استازي    ۲۶د اپریل د میاشتې په  
ته پرېـښودلې. برتانویان په دې پلان مصمم [  2]  

سول چې د دوست محـمد پر ځای شاه شجاع کښــېــنوي، شاه شجاع دا مهال په هندوستان کې په تبعید کې ژوند کاوۀ. د  

 ۲۳نـېـټې په لاهور کې د برتانویانو او شاه شجاع تر منځ او د جولای د میاشتې په    ۱۶ز کال د جولای د میاشتې په  ۱۸۳۸

ـېـټې د رنجیت سینگ تر منځ یو درې اړخیز تړون لاسلیک سو چې ددوست محـمد واکمني ړنگه کړي. د اکتوبر د میاشتې  ن

«لارډ اکلند»په لومړۍ نــېـټې  
د برتانیې ددې اقدام دلایل ئـې په ډاگه    کې یو پرېـکړه لیک صادر کړ چې  [4]   «سیملې»په  [  3]   

 
1 - Alexander Burnes 
2 - Ivan Witkowicz 
3 - Lord Auckland 
4 - Simla 

ز کال  ۱۸۳۹او د    نـېـټې برتانوي ځواکونه د دوست محـمد پر ضد د کابل پر لور وخوځـېـدل  ۲۷کول. د جون د میاشتې په  

ز کال کې وزبیکانو چې برتانویانو سره جگړه وکړه، وزبیکانو  ۱۸۴۰نـېـټې ئـې ښار ونیوۀ. په  ۲۳د جولای د میاشتې په  

درې کې یوه کوچنۍ    –نــېـټې د کابل په شمال کې په پروان    ۲ز کال د نوامبر د میاشتې په  ۱۸۴۰ته ئـې ماتې ورکړه. د  

بریا د دوست محـمد خان په نصیب سوه. خو له ډې لږ وروسته دوست محـمد ځان برتانویانو ته تسلیم کړ. د برتانویانو  

ز کال کې ئـې اشغال پای ته ورساوۀ.  ۱۸۴۲اشغال بریالی نـۀ وو.  افغانان د برتانوي اشغال پر ضد راپورته سول او په  

ز کال په لړ   ۱۸۵۰او    ۱۸۴۹ـې جوړ کړ. د  لت ته راستون سو، ملت ئـې یو موټی او وحدت ئدوست محـمد بـېـرته خپل م

ز کال کې کهندل خان وفات  ۱۸۵۵کې د هندوکش او د آمو د سیند تر منځ ځمکه د کابل د واکمن تر ولکې لاندې راغله. په  

ز کال د  ۱۸۵۷ز کال کې ووتل. د  ۱۸۵۷سو او کندهار کابل ته وفادار سو.  فارسیانو چې هرات محاصره کړی وو په  

له برتانویانو سره یو توافق وکړ چې په لړ کې ئـې برتانویانو ژمنه وکړه چې که په    محـمـد  جنورۍ په میاشت کې دوست

ز کال د مې په میاشت کې امیر خپله پښه په سوبمنه توگه  ۱۸۶۳امیر باندې برید وسي نو دوی به د امیر مرسته وکړي. د 

د امیر    یدز کال د مې په میاشت کې وفات سو.  ۱۸۶۳ه د  د هرات په دروازو باندې کښـېـښودله. امیر څو ورځې وروست

 کبیر یا ستر امیر په نوم پـېـژندل کـــېــدۀ. 

 دوست محـمد 

 ز کال کې په کراچۍ کې د امیر حبیب الله ایجنټ یا مأمور. ۱۹۱۳هوتک، په 

 فیض مـحـمـد 

زوی. د جنرال   (چې یو ځل د کندهار والي هم وو  قاب چي باشي)ژ غلزی. د مـحمد علم خان    –/ تره خیل    [5] تارو خیل  

ز کال کې هندوستان ته د سردار عنایت ۱۹۰۵زبردست خان ورور. په    )غــُنډ مشر(  بریگیدییروکیل خان د اکا زوی او   

د تره خیلو په کلي کې چې د کابل د شمال ختیځ په درې یا څلور مایلۍ کې موقعیت لري ژوند کوي.    دئالله خان د سفر مل.  

. د قابچي باشي دا پسُت د چمبرلین یا حاجب  دئد امیر عبدالرحمن خان له وخته راپه دېخوا د قابچي باشي په دندې پاتې  

په شان دنده ده چې د امیر ټول خصوصي خادمین ددۀ تر کنترول لاندې دي. د هزاره گانو پر ضد د کمپاین په لړ کې ئـې 

ز کال کې هرات ته د امیر ۱۹۰۷وو. په    [6]   «ملکي قوماندان»  دئد یوۀ کنډک بولندویي وکړه او ځان ئـې ممتاز ثابت کړ.  

ز کال په ډسمبر کې ددۀ ځای د قابچي ۱۹۱۸ز کال کې د کابل د ترانسپورت ډگروال. د  ۱۹۱۲حبیب الله د سفر مل وو. په  

ز کال کې هزاره جاتو ته د مالیې د راټولولو لپاره ولـېـږل سو. په  ۱۹۱۹. په  باشي په توگه ددۀ ورور دوست محـمد ونیوۀ

لقب ورته   [8]   «میر ِ افغان»بولندویي وکړه. د    [7]   «سفرمینا»ز کال کې ئـې د نقب او ماین کیدونکو او استحکامچیانو  ۱۹۲۰

 ورکړل سو. 

 

 

 
5 - Taru Khel, Ghilzai 
6 - Kumedan-i-Mulki 
7 - Safarmayna 
8 - Mir-i-Afghan 

 فیض محـمد 

غلام جیلاني او د هغـۀ د وروڼو د اکا زوی. په )غــُنډ مشر(    بریگیدییرچرخي، د سپه سالار غلام حیدر خان ورارۀ او د  

ز کال کې ارگون حاکم. د شوری د مجلس غړی او د لوگر د قومونو وکیل. د کورم په درې کې ئـې شهرت درلود ۱۹۱۳

په پـېـښور کې امیر حبیب الله ته د وسلو د ز کال کې ۱۹۰۸ځای د ملکانو په منځ کې ئـې ملگري درلودل. په  د همدغهاو 

ز کال کې لا تر اوسه اسماً ۱۹۱۴لـېـږد په تړاو وو او کابل ته د راتگ په لارې کې ئـې له پاړه چنار څخه لیدنه وکړه. په 

 .  دئکې  [9] «مجلس ِ شوری»په 

 فیض محـمد  

او همدا شان په پنجاب کې د افغان    جنرال، د محـمد شاه خان زوی.بابکر خیل غلزی. د سردار محـمد شریف خان اوښی

په    الدینمهاجر جلال   امیر  ۱۸۷۲خان ورور.   د  او  په ترڅ کې گیر  د مخفي مکاتبې  له شریف خان سره  ز کال کې 

ز کال کې د باجوړ حاجي صاحب امیر ۱۸۷۵شیرعلیخان له پلوه زندان ته واچول سو او ټول مایملک ئـې ضبط سول. په 

غوښتـنه وړاندې کړه. د امیر محـمد خان او پیر محـمد په نومونو ئـې دوه وروڼه درلودل. امیر  غیابته د فیض محـمد په 

ز  ۱۸۷۷شیرعلیخان ورته اجازه ورکړه چې کابل ته راستون سي او غیر منقول مایملک ئـې ورته بـېـرته ورکړل سول. د  

او په پای کې کله چې برتانوي ځواکونو   يړکال په لړ کې ورته فرمان ورکړل سو چې د علي مسجد محاذ له سره جوړ ک

د خیبر له لارې پرمختگ وکړ فیض محـمد له دې محاذ څخه دفاع وکړه.  فیض محـمد له شیرعلیخان سره د تورکستان د 

سفر ملتیا وکړه.  امیر عبدالرحمن ته ئـې له بیعت او تسلیمۍ څخه ځکه غاړه وغړوله چې په پخوا وختونو کې د هغـۀ په  

ز کال کې ئـې د  ۱۸۸۱امیر ته ورنغی او په  دئد پام وړ گډون درلود. امیر کوښښ وکړ چې پخلا ئـې کړي خو ماتې کې 

امیر پر ضد په لغمان کې اله گوله راوپاروله خو د عصمت الله خان له پلوه له دې سیمې څخه وشړل سو. دۀ د اکبر خان  

لور سره ئـې کوژده کړې وه. په پـېـښور کې له سردار ولي محـمد   په نوم یو زوی درلود چې د سادو په نوم د یوۀ لوټمار له

خان سره په مکاتبه کې وو او د گوشتې له مغل خان، حسن خان او د کونړ له بادشاه سره یو ځای د شینوارو په سیمې کې  

دې له خپلې سیمې وباسي او   دئد امیر پر ضد د مخالفت مشري وکړه. امیر عبدالرحمن مهمندو ته فرمان صادر کړ چې 

ز کال کې له خپلې  ۱۸۸۷چې په   دئد باجوړ پر لور وخوځـید. باور دا    ز کال د جون په میاشت کې۱۸۸۳په دې توگه د  

ز کال کې کابل ته راستون  ۱۹۰۳کې وي او د همدې ځای د مشر ملاتړ له ځان سره لري. په    [10]   «تهانه»کورنۍ سره په  

 ز کال د اپریل په میاشت کې دۀ ته ددۀ ځمکې بـېـرته ورکړل سوې او مستمري ورته وټاکل سوه. ۱۹۰۴سو. د 

 فیض محـمد 

ز کال د دسمبر په میاشت کې ورته د جنرالۍ رتبه ورکړه. ددۀ د پخواني کار و بار په  ۱۸۷۳لوگری، امیر شیرعلیخان په 

د جنرال حفیظ الله خان پر ځای د بدخشان   دئز کال د مې په میاشت کې  ۱۸۷۴. د  هکله کوم معلومات په لاس کې نـۀ سته

ز کال د  ۱۸۷۴د والي په توگه مقرر سو. دۀ ته دنده ورکړل سوې وه چې په دې ولایت کې کورنۍ بلواگانې وځپي. د  

سپتمبر په میاشت کې مـحـمد علم خان امیر ته راپور ورکړ چې فیض محـمد د بدخشان د اداري چارو په پرمخ بیولو کې 

 
9 - Majlis-i-Shura 
10 - Thana 

. امیر په بدخشان کې د افغان  دئډگروال سید محـمد خان د فیض محـمد پر ځای د والي په توگه مقرر سوی او  دئناتوانه 

ز کال کې امیر عبدالرحمن، فیض محـمد په کابل  ۱۸۸۱سرتیرو د بولندوی تاج محـمد خان دا مقرریدل منظور کړل. په  

کې د قضائـې قوا د رئـیس په توگه مقرر کړ او کله چې امیر عبدالرحمن کندهار نیوۀ له دې چې فیض محـمد له ایوب سره 

 زندان ته واچول سو او تورکستان ته ولـېـږل سو. لاس یو کړی وو نو 

 فیض محـمد  

. واقعه نگار. د امیر حبیب الله د فرمان پر بنسټ ئـې  سراج التواریخ اصلاح کړ. د اعلیحضرت امان الله د واکمنۍ هزاره

 پر مهال ئـې په کابل کې د تأریخ تدریس کاوۀ. ایران ته مهاجر سو. 

 فیض محـمد زکریا

. په تاشکند کې د (د سردار زکریا له پښـته  ). د سردار گل محـمد خان  دئز کال کې زېـږېدلی  ۱۸۹۵سردار، محـمدزی. په  

ز کال په  ۱۹۲۰په    ز کال د مارچ په میاشت کې کابل ته راستون سو.۱۹۲۰خان سکرتر. د    افغان استازي محـمد اسلم

ز کال د سپتمبر په میاشت کې له مسکو څخه راستون سو  ۱۹۲۰مسکو کې د افغان پلاوي محـمد علي قلي خان سلاکار. د 

ز کال د جنورۍ د میاشتې په پینځمې نـېـټې مسکو ته پر  ۱۹۲۱د مرتباتو مسؤول وټاکل سو. د    [11]   «سوریتز د ډلې»او د  

ته د محـمد ولي د مأموریت لومړی قنسل وټاکل سو چې له لندن،    اروپاز کال کې  ۱۹۲۱لارې تاشکند ته ورسـېـد.  په  

ز کال کې د باندنیو چارو د وزارت لومړی مرستیال. تر  ۱۹۲۲واشنگټن، پاریس، برلین او روم څخه ئـې لیدنه وکړه. په  

اشت کې د  ز کال د مارچ په می۱۹۲۴ز کال کې ئـې د معارف د سرپرست وزیر په توگه کار وکړ.  د  ۱۹۲۳څنگ ئـې په  

  « امن او نظم د ساتـنې د شوری »د اپریل په میاشت کې د سقاو د زوی د  ز کال۱۹۲۹معارف د وزیر په توگه مقرر سو. د 

ز  ۱۹۳۳ز کال د نوامبر په میاشت کې د اعلیحضرت نادرشاه له پلوه د باندنیو چارو وزیر وټاکل سو. په  ۱۹۲۹غړی.  د    [12]

ز کال   ۱۹۳۵کال کې مکې مکرمې ته د حج لپاره لاړ.  د اعلیحضرت نادر شاه د قتل د پـېـښـې په پلټـنې کې ښکـېـل وو. د  

و کې له گډون څخه منصرف کړي. ولـېـږل سو چې افغانان د مهمندو په لښکرد سپتمبر په میاشت کې مشرقي ته ددې لپاره  

په ډکه کې ئـې جرگه جوړه کړه او ظاهراً په خپلې موخې کې ئـې یو شمـېـر بریاوې تر لاسه کړې. د سپتمبر د میاشتې په  

ز کال د ډسمبر په میاشت کې له کابله ووت  ۱۹۳۵نـېـټې کابل ته راستون سو او بادشاه گل ئـې له ځان سره راوست. د    ۲۳

 په اوږد سفر لاړ.  او اروپا ته

له عراق او تورکیې څخه ئـې لیدنه وکړه او ورته په درنښت ښـۀ راغلاست وویل سول. وروسته پاریس ته لاړ. په لندن  

ایدن  » کې ورته له شاه سره د لیدلو اجازه ورکړل سوه او د باندنیو چارو له وزیر او د هند د باندنیو چارو له وزیر ښاغلي  

ز کال د  ۱۹۳۶سره ولیدل او په پای کې د    [14]   «هتلر»خبرې اترې وکړې. په برلین کې ئـې له    سره ئـې  [13]  «او لارد زتلند

سعد »ز کال کې ئـې یو ځل بیا له اروپا څخه لیدنه وکړه او د  ۱۹۳۶په  اپریل په میاشت کې د مسکو له لارې کابل ته راغی.  

 
11 - Suritz Party 
12 - Council for the Maintenance of Order 
13 - Mr. Eden and Lord Zetland 
14 - Hitler 

ز کال کې د لندن سفیر  ۱۹۴۹ز کال کې د انقرې سفیر. په ۱۹۳۸په په چمتووالي کې ئـې برخه واخیستله.  [15]  « آباد د تړون

ز کال کې ئـې امریکا ته مهاجرت  ۱۹۶۴ز کال کې د معارف وزیر. متقاعد او په  ۱۹۵۰او جدې ته منظور سوی سفیر. په  

 وکړ.  

 الدین فیض 

ز  ۱۸۸۲سره یو ځای سو.په    [16]   «تورکي رسالې»ز کال کې له  ۱۸۸۲. په  )غــُنډ مشر(بریگیدییر تارو خیل/ تره خیل، غلزی.  

په کمپاین یا عملیاتو    (نورستان)رتبې ته ارتقاء وکړه. د هزاره او کافرانو    والۍددگرئـې  کال کې د هرات د نیولو په ویاړ  

ز  ۱۹۰۷. راپورونه وایي چې په  دئکې بولندوی    [17]  «منگو»ز کال په  ۱۹۰۵راپورونه وایي چې په  کې ئـې خدمت وکړ.  

 کې بولندوی. گردیزز کال کې په ۱۹۱۳کال کې ئـې د سرتیرو د یوې برخې بولندویي کوله. په 

 : وگورئ : فـقــیر   فـقیر

 :   فـقـیر محـمد

 وو.   )غــُنډ مشر( بریگیدییرز کال کې د چخانسور ۱۹۲۰د هرات ډگروال، د غلام حیدر خان زوی، پخوا په 

 فـقـیر محـمد 

ز کال  ۱۹۱۹ز کال کې کابل ته لاړ. په  ۱۹۱۵هندوستانی، ډاکټر. د سلیمان خان زوی. د پولیسو متقاعد، د بنو ولسوالي. په  

ز کال کې په خوست کې د جنرال  ۱۹۱۹سره یو ځای سو. په    «هندوستان له ایالتي حکومت»یدالله د  د عب په تعبید کې  کې  

نادر خان په ځواکونو کې د وترنر په توگه استخدام سو. وروسته همدا کار ئـې د سردار شاه محـمود خان له ځواکونو سره  

 وي. ز کال کې لاتر اوسه همدلته ژوندک۱۹۷۱ورکړ. په افغانستان کې ئـې وادۀ وکړ او ماشومان ئـې درلودل. په 

 فـقـیر محـمد 

 ز کال کې په جبل السراج کې د پلي ځواک د یوۀ غنډ بولندوی وو. ۱۹۲۰په 

 فـقـیر محـمد  

ز کال د مارچ ۱۹۰۸ز کال کې د غزني والي. د  ۱۹۰۴زوی، د پاینده خان لمسی. په    الدینمحـمـدزی، د سردار غلام محي  

 ز کال کې په کابل کې وو.  ۱۹۱۳سو. په  تبدیلپه میاشت کې فراه ته د حاکم په توگه 

 فـقـیر محـمد 

زوی او د امیر عبدالرحمن خان خسر. د شیر علیخان    [18]سردار، د سردار سید محـمد خان زوی. د سردار یحیی خان د اکا  

 د سلطنت پر مهال په کوهستان کې ئـې په آرامۍ او چوپتیا کې ژوند ژواک کاوۀ او مستمري ئـې اخیستله.

 
15  - Saadabad Pact  ز کال د جولای د میاشتې په اتمې ۱۹۳۷ناپییلتوب یو تړون وو چې د ایران، تورکیې او افغانستان تر منځ  د : دا د عدم تهاجم یا

ت محـمد ظاهر شاه  نـېـټې د ایران په سعد آباد کې لاسلیک سو او پینځـۀ کاله ئـې دوام وکړ. ددې ټړون د عمل نوښت تر ډېره د افغانستان د پادشاه اعلیحضر
د جولای د میاشتې   ۱۹۳۸نـېـټې تړون تصویب سو او په همدې ورځ نافذ سو. د  ۲۵ز کال د جون د میاشتې په  ۱۹۳۸ړیکو په تړاو وو. د د منځني ختیځ د ا

ز کال کې دا ټړون ځکه د نورو پینځو کلونو لپاره تمدید سو چې هـېـڅ غړی ورڅخه  ۱۹۴۳نـېـټې د ملتونو په ټولنې یا جامعـۀ ملل کې ثبت سو. په  ۱۹په 
 ژ -ونـۀ ووت. 

16 - Turki Risala 
17 - Mangu 
18 - cousin 

 فرامرز خان 

خان په هکله څو متناقضې تیوري    د فرامرز»وایي چې :    [19]  «سر. ډبلیو. ریجوي»عمومي بولندوی.    جنرال، په هرات کې

، خو نور بیا برعکس وایي. یو شمـېـر نور دئگانې یا نظریات سته. یو شمـېـر کسان وایي چې یو ډېـر اغـېـزمن جنرال  

له ملنډو ډکه خبره بولي. خو ټول په یوې خبرې   دئوایي چې د برتانویانو دوست   او  او بل شـمـېـر دا نظریه مسخره 

 [ 20] «پیش خدمت»پخوا د امیر  ید . دئته وفاداره   (، د جولای لومړۍ۱۸۸۵)همغږي دي چې فرامرز خان امیر عبدالرحمن 

خو   وو 

په کندهار کې د عبدالرحمن او ایوب تر منځ د جگړې پر مهال فرامرز خان زښته ډېر زړورتیا وښودله او په پایله کې  

چې خپل سرتـېـري ئـې نه     فرامرز خان د آرامې طبعې او خوی سړی وو خو دا هم ویل سويورته ارتقاء ورکړل سوه.  

فرامرز خان په هغـۀ مهال کې پوځي او ملکي مسؤولیت درلود چې کابل ته  دسپلینول ترڅو تر کنترول لاندې ئـې ولري. 

 «د راتگ موده وه. الدیند سرور خان د تللو او هرات ته د والي په توگه د قاضي سعد 

 

 نور بیا 

 فتح خان

 ...ز کال کې۱۷۷۷محـمدزی، سردار. د پاینده خان، بارکزي، مشر زوی. په وزیر، 

 

 ک لین  :قدرمنو لوستونکو! د ښاعلی رحمت آریا د آرشیف

 
19 - Sir W. Ridgeway 
20 - Pishkhedmat, attendant 

